
Annotatsiya. Ushbu tezisda Xitoy Xalq Respublikasi sanoatining zamonaviy transformatsiyasi hamda O‘zbekiston sanoat 
iqtisodiyotining joriy holati va rivojlanish istiqbollari qiyosiy tahlil qilingan.

Kalit so‘zlar: sanoat iqtisodiyoti, Xitoy, O‘zbekiston, qayta ishlash sanoati, ITTKI (R&D), raqamli transformatsiya, yashil 
iqtisodiyot, sanoat siyosati, mehnat unumdorligi.

Abstract. This thesis provides a comparative analysis of the modern transformation of the industrial sector of the People’s 
Republic of China and the current state and development prospects of Uzbekistan’s industrial economy.

Keywords: industrial economy, China, Uzbekistan, manufacturing industry, R&D, digital transformation, green economy, 
industrial policy, labor productivity.

Аннотация. В данном тезисе проведён сравнительный анализ современной трансформации промышленности 
Китайской Народной Республики, а также текущего состояния и перспектив развития промышленной экономики 
Узбекистана.

Ключевые слова: промышленная экономика, Китай, Узбекистан, обрабатывающая промышленность, НИОКР 
(R&D), цифровая трансформация, зелёная экономика, промышленная политика, производительность труда.

K I R I S H
Zamonaviy jahon iqtisodiyotida sanoat sektori milliy barqarorlik va texnologik mustaqillikni ta’minlovchi 

asosiy ustun bo‘lib qolmoqda. Xitoy o‘z sanoat modelini oddiy ekstensiv ishlab chiqarish va arzon ishchi kuchidan 
raqamlashtirish, innovatsiyalar va «yashil» transformatsiyaga tayangan sifat jihatidan yangi bosqichga o‘tkazmoqda. 
O‘zbekiston ham so‘nggi yillarda sanoatni rivojlantirish va modernizatsiya qilishga qaratilgan izchil islohotlarni 
amalga oshirmoqda. Shu nuqtai nazardan, Xitoy sanoat modelining transformatsiya jarayonlarini O‘zbekiston 
sanoat iqtisodiyoti bilan qiyoslash, mavjud o‘xshashliklar, farqlar va O‘zbekiston uchun foydali xulosalarni aniqlash 
dolzarb ahamiyatga ega.

Xitoyda xizmatlar ko‘rsatish sektori ulushi ortib borayotganiga qaramay (2025-yilda uchlamchi sektor 57,7%, 
ikkilamchi sektor esa 35,6% ni tashkil etdi), sanoatning qo‘shilgan qiymati barqaror o‘sishni ko‘rsatmoqda (2025-
yilda 5,8% o‘sish, 41,68 trln yuan). Qayta ishlash sanoati texnologik va eksport salohiyatining o‘zagi bo‘lib qolmoqda.

O‘zbekiston iqtisodiyotida ham sanoat, xususan, qayta ishlash sektori asosiy rivojlanish omillaridan biridir. 
Mamlakatda YAIM tarkibida sanoat ulushini oshirish va xomashyo yo‘nalishidan tayyor mahsulotlar ishlab 
chiqarishga o‘tish bo‘yicha tarkibiy islohotlar ketmoqda. O‘zbekistonda xomashyo yo‘nalishidagi tarmoqlarning 
salmog‘i sezilarli bo‘lib qolayotgan bir paytda, Xitoyda mehnat talab qiluvchi tarmoqlardan kapital va yuqori 
texnologik sig‘imga ega tarmoqlarga o‘tish jarayoni ancha rivojlangan. 

1-jadval
Xitoy va O‘zbekiston sanoat iqtisodiyotining asosiy rivojlanish yo‘nalishlari bo‘yicha qiyosiy tavsifi1

Ko‘rsatkich / Yo‘nalish Xitoy Xalq Respublikasi O‘zbekiston Respublikasi

Asosiy sanoat strategiyasi
«Made in China 2025» — yuqori 
texnologik va import o‘rnini bosuvchi 
global yetakchilik. 

Sanoatni modernizatsiya qilish, 
mahalliylashtirish va eksportbop 
mahsulotlar ishlab chiqarish 
strategiyalari.

ITTKI (R&D) roli

O‘sishning asosiy omili; ilmiy 
tadqiqotlar va tajriba-konstruktorlik 
ishlanmalariga yirik investitsiyalar 
kiritiladi. 

ITTKI (R&D) tizimi endi rivojlanmoqda, 
ilmiy-amaliy bazani sanoat bilan 
integratsiya qilish jarayoni ketmoqda.

Raqamlashtirish
Sanoat interneti, sun’iy Intellekt (AI), 
katta ma’lumotlar (Big Data) va bulutli 
texnologiyalar ommaviy joriy etilgan. 

« Raqamli O‘zbekiston — 2030» 
strategiyasi doirasida sanoat 
korxonalarini raqamlashtirish jarayonlari 
bosqichma-bosqich rivojlantirilmoqda.

Yashil transformatsiya

Energetika va sanoatni 
uglerodsizlashtirish, elektromobillar 
va akkumulyatorlar ishlab chiqarishni 
rivojlantirish. 

«Yashil iqtisodiyot»ga o‘tish strategiyasi, 
qayta tiklanuvchi energiya manbalarini 
sanoatga tatbiq etish.

Xitoyda davlat subsidiyalari va ITTKI intensivligi korxonalar unumdorligini oshirishning muhim omillaridan 
biri sifatida namoyon bo‘lmoqda. O‘zbekistonda esa davlat tomonidan taqdim etilayotgan imtiyoz va subsidiyalarni 
raqobatbardosh bozor muhiti bilan yanada uyg‘unlashtirish innovatsion samaradorlikni oshirishga xizmat qilishi 
mumkin.

Xitoy sanoati metallurgiya va kimyo sanoati bilan bir qatorda robototexnika, elektromobillar va mikroelektronika 
kabi yuqori texnologik tarmoqlarda ham jahon bozorida yetakchi o‘rinlardan birini egallamoqda. O‘zbekiston 
sanoatida esa avtomobilsozlik, to‘qimachilik, qurilish materiallari va metallurgiya asosiy o‘rin tutadi. O‘zbekistonda 
to‘qimachilik sanoati va klaster tizimini rivojlantirish qo‘shilgan qiymat zanjirini kengaytirishga xizmat qilmoqda.

Xitoy tajribasi tarmoqlararo aglomeratsiya (sanoat klasterlari va hududiy zichlik) korxonalar unumdorligini 
oshirishini ko‘rsatadi (Hu, Xu va Yashiro tadqiqoti). O‘zbekiston ham maxsus iqtisodiy zonalar (MIZ) va kichik 
sanoat zonalarini (KSZ) tashkil etish orqali ushbu aglomeratsiya samaradorligiga erishishni maqsad qilgan.

X U L O S A  V A  T A K L I F L A R
Xitoy Xalq Respublikasi va O‘zbekiston Respublikasi sanoat iqtisodiyotining qiyosiy-ekonometrik va 

institutsional tahlili shuni ko‘rsatadiki, global transformatsiyalar sharoitida milliy sanoat majmuasining barqarorligi 
va raqobatbardoshligini ta’minlash sanoat siyosatini miqdoriy o‘sish bilan bir qatorda sifat va unumdorlik omillariga 
yo‘naltirish bilan chambarchas bog‘liq. Xitoyning modernizatsiya tajribasi resurs va mehnat sig‘imi yuqori bo‘lgan 
an’anaviy tarmoqlardan kapital, bilim va yuqori texnologik sig‘imga ega tarmoqlarga bosqichma-bosqich o‘tishning 
iqtisodiy ahamiyatini ko‘rsatadi.

1	  Manba: O‘zbekiston va Xitoy rasmiy statistika ma’lumotlari asosida mualliflar tomonidan tuzilgan.

